
Servizo de
CONTRATACIÓN

CONCELLERÍA
DE

CONTRATACIÓN

CONCELLO 
DE VIGO

ACTA DA MESA DE CONTRATACIÓN DO     19   DE   DEC  EMBRO DE 2017

Na Sala de reunións do Servizo de Contratación da Casa do Concello de Vigo, ás  11:05
horas do día 19 de  decembro de 2017, reúnese a Mesa de Contratación do Concello de
Vigo convocada polo presidente o 17 de novembro, para tratar os asuntos da orde do día
que figuran na convocatoria.

Asisten á reunión da Mesa de Contratación:

Presidente: D. David Regades Fernández
 

Vocais: Dª. Susana García Álvarez
Dª. Olga Gómez Corbal
D. Antonio Vivero Mijares

                     D. Miguel Fidalgo (asiste so ao punto 9.a)

Secretaria: Dª. Beatriz Barbará Rodríguez

Aberta a sesión polo Sr. presidente procédese a tratar os puntos incluídos na orde do día:

8.-  Entrega  dos  informes  de  valoración  dos  criterios  de  adxudicación  nos
procedementos abertos, negociados e restrinxidos

a) Procedemento  negociado  sen  publicidade  e  reservado  para  a  contratación  do
subministro dun mínimo de 201 chalecos antibalas, anticoitelos e antipunzón, para
o servizo da Policía Local (56.828-212) 

Entrégase o informe asinado polo xefe da área de Seguridade e Mobilidade, de data
19 de decembro de 2017, de valoración do sobre B “Proposta técnica e económica”.

A Mesa, por unanimidade dos membros presentes nesta sesión, á vista de que no
informe faise  constar  que un dos  licitadores  admitidos  non cumpre  o  prego  de
prescricións técnicas particulares e o outro ten excedido o prezo unitario fixado para
este contrato, acorda suspender a sesión ata as dúas da tarde para proceder ao
estudio das situacións plantexadas.

9.- Estudo e, no seu caso, aceptación dos informes de valoración dos criterios de
adxudicación nos procedementos abertos, negociados e restrinxidos

a) Procedemento  negociado  sen  publicidade  e  reservado  para  a  contratación  do
subministro dun mínimo de 201 chalecos antibalas, anticoitelos e antipunzón, para
o servizo da Policía Local (56.828-212) 

A  Mesa  acepta,  por  unanimidade,  o  informe  emitido  polo  xefe  da  área  de
Seguridade e Mobilidade, de data 19 de decembro de 2017, de valoración do sobre
B “proposición avaliable mediante xuízo de valor”.

No presente procedemento foron admitidos dous licitadores: 

• GALICOM COMUNICACIONES, S.L. 

• SAGRES, S.L. 

Segundo  se  desprende  do  citado  informe  técnico  a  primeira  da  citadas
mercantís excede o prezo unitario de licitación, e a segunda incumpre o prego
de prescricións técnicas particulares.

A Mesa analizará por separado cada unha destas cuestións.

a) GALICOM COMUNICACIONES, S.L. 

Propón un prezo unitario de 735,26  euros para cada chaleco. No entanto,  o
apartado  3.G  da  Folla  de  especificacións  do  contrato  (FEC) incluída  como
Anexo I do prego de cláusulas administrativas particulares  (PCAP), fixa como
prezo unitario de  chaleco de 637 euros.

Neste procedemento de contratación,  o órgano de contratación optou pola
posibilidade prevista no artigo 87.2 do  Real Decreto Lexislativo 3/2011, de 14
de novembro, polo que se aproba o texto refundido da Lei de Contratos do
Sector  Público (TRLCSP),  de formular  o prezo do contrato “en términos de
prezos  unitarios  referidos aos  distintos  compoñentes  da  prestación  ou  ás
unidades da mesma que se entreguen ou executen”, e configurou o contrato
como  de  subministro  en  función  das  necesidades  da  Administración  con
orzamento máximo, tal e como prevé na disposición adicional 34ª do TRLCSP.

A vista dos artigos 145.1 do TRLCSP, conforme ao cal  “As proposicións dos
interesados  deberán  axustarse  ao  previsto  no  prego  de  cláusulas
administrativas  particulares”  e  84  do  Real  Decreto  1098/2001,  de  12  de
outubro, polo que se aproba o Regulamento xeral  da Lei  de Contratos das
Administracións Públicas (RLCAP), que determina que “Si algunha proposición
non  gardase  concordancia  coa  documentación  examinada  e  admitida,
excedese  do  presuposto  base  de  licitación,  variase  substancialmente  o
modelo establecido, ou comportase erro manifesto no importe da proposición,
ou existise recoñecemento por parte do licitador de que adoece de erro ou
inconsistencia que a fagan inviable, será rexeitada pola mesa, en resolución
motivada”, preceptos ambos aplicables a todo tipo de procedementos. E tendo
en  conta  que  o  artigo  93.2  do  RLCAP  determina  que  “No  procedemento
negociado, a adxudicación non poderá ter lugar, en ningún caso, por importe
superior ao orzamento previamente aprobado”  e que a cláusula 11 do PCAP
establece que  “A Mesa poderá acordar, motivadamente, o rexeitamento das
proposicións inicialmente admitidas, sempre e cando a documentación técnica
e/ou económica que conteñan contradigan as previsións dos pregos”. A mesa,
por unanimidade dos seus membros presentes nesta sesión, acorda excluír da
licitación a GALICOM COMUNICACIONES, S.L. por exceder na súa oferta o prezo
unitario de licitación fixado no apartado 3.G da FEC do PCAP.

b) SAGRES, S.L.

Segundo  o  devandito  informe  técnico  a  oferta  de  SAGRES,  S.L.  “incurre  en
incumprimento flagrante do apartado 2.4 do PPT, en canto en aquela certifícase que
as  fibras  do  paquete  balístico  presentan  unha  composición  100  %  POLIAMIDA,
frente ao mandato taxativo do PPT que esixe “un tejido a base de fibras sintéticas u
orgánicas de alta resistencia capaces de dar la protección adecuada, A BASE DE
TEJIDO DE ARAMIDA. O incumprimento detectado consta no “INFORME DE ENSAYO
Nº 2016CO3792, folios 1 a 3” incluído na documentación técnica da oferta”.

Segundo  a  RECOMENDACIÓN  1/2016,  de  20  de  abril,  da  Xunta  Consultiva  de
Contratación  Administrativa  da  Comunidade  Autónoma  de  Aragón,  relativa  á
utilización  do  procedemento  negociado,   “El  elemento  diferenciador  del
procedimiento negociado, respecto de los procedimientos abierto y restringido, es
la exigencia de negociación. Debe fijarse previamente en el  pliego de cláusulas
administrativas  particulares  (en  adelante  PCAP),  cual  será  el  objeto  de  la
negociación,  como  señala  el  artículo  176  TRLCSP,  los  aspectos  económicos  y
técnicos que hayan de ser objeto de negociación”.  O PCAP, na cláusula 15 e no
apartado 9.A da FEC fixa como única materia obxecto de negociación a “Redución
do prezo unitario”. Engade esta recomendación que No  es  posible  negociar  sobre
los   requisitos   mínimos  establecidos   en   el  PCAP,  como  ha  determinado  la
jurisprudencia  comunitaria  (STJUE  de  5  Junta  Consultiva  de  Contratación
Administrativa de la Comunidad Autónoma de Aragón de  diciembre  de  2013,
asunto   c-561/12),   y   establece  expresamente   el  artículo  29  de  la  Directiva
2014/24/UE: «En  los  pliegos  de  cláusulas  administrativas  particulares,   los
poderes adjudicadores  determinarán  el  objeto  de  la  contratación  facilitando
una  descripción  de  sus  necesidades  y  de  las  características  exigidas  para  los
suministros, las obras o los servicios que hayan de  contratarse, indicarán asimismo
qué  elementos  de  la  descripción  constituyen  los  requisitos mínimos que han de
cumplir todas las ofertas”. 

Á vista deste precepto, artigo 29 da Directiva 2014/24/UE, así como do artigo 145.1
do TRLCSP, e da cláusula 11 do PCAP, citados no apartado anterior, a Mesa acorda
por unanimidade dos presentes excluír a oferta de SAGRES, S.L., por incumprimento
do apartado 2.4 do PPT. 

Excluídos  os  dous  licitadores  que  concorren  a  este  procedemento,  a  Mesa  de
contratación, por unanimidade, acorda propor  á Xunta de Goberno Local, na súa
calidade  de  órgano  de  contratación,  que  se  declare  deserto  o  procedemento
negociado  sen  publicidade e  reservado  para  a  contratación  do subministro  dun
mínimo de 201 chalecos  antibalas,  anticoitelos  e  antipunzón,  para o  servizo  da
Policía Local. 

Non tendo máis  asuntos que tratar,  a presidenta declara finalizada a sesión ás  14:20
horas. De todo o tratado eu secretaria dou fe. 

O presidente da Mesa de Contratación
(sinatura dixital)

A secretaria da Mesa de Contratación
(sinatura dixital)

